
Umhverfis- og samgöngunefnd Alþingis

18. janúar 2019

Efni: Tillaga til þingsályktunar um fimm ára fjarskiptaáætlun fyrir árin 2019-2023

Öryggisnefnd félags íslenskra atvinnuflugmanna (ÖFÍA) hefur borist beiðni um umsögn varðandi 403. 
mál, tillögu til þingsályktunar um fimm ára fjarskiptaáætlun fyrir árin 2019-2023.

Það vekur athygli að hvorki Samgöngustofa né Isavia eru tilgreind í frumvarpinu en þegar kemur að 
flugfjarskiptakerfi landsins er Isavia rekstraraðili þess og Samgöngustofa eftirlitsaðili. Úthlutun nýrra 
fjarskiptatíðna er á höndum Póst- og fjarskiptastofnunar, en Samgöngustofa hefur engu að síður 
eftirlitshlutverki að gegna.

Mikil þróun á sér stað varðandi leiðsögu og kögun um gervihnattakerfi. Um þessar mundir er EGNOS 
eða evrópska, víðfeðma leiðréttingakerfið (e. european geostationary navigation overlay service) að 
hefja innreið sína á Húsavíkurflugvelli. Landhelgisgæsla íslands er að innleiða tækjabúnað í loftförum 
sínum sem geta stuðst við EGNOS kerfið en aðeins einn flugrekandi hérlendis er reiðubúinn að notfæra 
sér þá tækni, enn sem komið er, en tækifærin á landsvísu eru byltingarkennd.

Samgöngustofa hefur lykilhlutverki að gegna í innleiðingarferlinu og því ákaflega mikilvægt að 
stofnunin sé vel í stakk búin til að sinna hlutverki sínu. Nýleg úttekt sem gerð var að frumkvæði 
Samgöngu- og sveitarstjórnarráðuneytisins sýnir svo ekki er um villst, að stofnunin hefur glímt við 
fjárskort á undanförnum árum en slíkt getur haft áhrif á getu stofnunarinnar þegar kemur að því að 
sinna eftirlitshlutverki sínu.

ÖFÍA vill hvetja Alþingi til að tryggja að Samgöngustofa hafi fjármuni og mannafla til að sinna 
lögbundnu hlutverki sínu og þeim brýnu verkefnum sem framundan eru.

f.h. ÖFÍA

